
Numri i lëndës: 2022:201596 

Datë: 12.10.2022 

Numri i dokumentit:     03521793 

 

C.nr.937/2019    

 

GJYKATA THEMELORE NË GJII.AN, Departamenti i Përgjithshëm, gjyqtarja Kaltrinë 

Haliti, me bashkëpunëtoren profesionale Edona Zuzaki, në çështjen juridike të paditësit M.S, 

nga fshati .... Komuna e Gjilanit,  të cilin e përfaqëson autorizim  D.L avokat nga Graçanica, 

kundër të paditurës Kompania Kosovare e Distribuimit dhe Furnizimit me Energji Elektrike 

SH.A – Distrikti në Gjilan, me objekt kontesti pasurim pabazë, jashtë seancës gjyqësore, më 

datë 12.10.2022, mori këtë:  

 

 

A K T V E N D I M 

 

I.Ndërprehet procedura në çështjen kontestimore të paditësit M.S, kundër Kompania Kosovare 

e Distribuimit dhe Furnizimit me Energji Elektrike SH.A – Distrikti në Gjilan, me objekt 

kontesti pasurim pa bazë, për shkak të ekzistimit të çështjes paraprake. 

 

II. Procedura e ndërprerë do të vazhdoj me propozimin e palëve ndërgjyqëse dhe pas zgjidhjes 

së çështjes paraprake 

           A r s y e t i m 

Paditësi, përmes përfaqësuesit të tij me autorizim, ka parashtruar padi me objekt kontesti  

pasurim pabazë, kundër të paditurës, me pretendimin se paditësi është pronar i njehsorit – kodi 

i konsumatorit 9025980, në fshatin ... me numër të njehsorit 35018189, konsumin e të cilit e ka 

paguar rregullisht në vitin 2015 dhe 2016, me datë 02.03.2016, komisioni nga i padituri ka 

kryer kontroll dhe ka përpiluar procesverbal në shtëpinë e gjyshit të tij D.M, i cili tashmë ka 

vdekur. Paditësi – propozuesi thekson se me kohë ka bërë ankesa, dhe me datë 23.03.2016 ka 

pranuar përgjegjje që të i drejtohet gjykatës kompetente. Ndërkohë i kanë ardhur edhe fatura 

me nr. 7586365 nga data 21.03.2016, ku për kodin 9025980, nr të njehsorit 350118189 i është 

faturat shuma 2846.85 për borxh të papaguar 2, 799.82, me afat pagese 05.04.2016 dhe fatura 

7586252, kodi 12858 nr i njehsorit 385277 është faturuar shuma 1,009.12, borxh i papaguar 

986.55 me afat pagese 04.05.2016. Paditësi – propozuesi pretendon se i padituri pa bazë 

ligjore,  pa vërtetim të fajsisë dhe pa ekspertizë, e ngarkon me pagesë prej 3, 777.38 Euro, 

andaj edhe i ka propozuar gjykatës që të caktoj masën e sigurisë me propozim që i padituri – 

kundërshtari i masës të mos ia shkëpus energjinë elektike nga njësorët 350118189 dhe 

38525277, deri në përfundim të procedurës. 

Gjykata lidhur me propozimin për caktimin e masës së sigurisë, për këtë lëndë ka mbajtur 

seancë dëgjimore, në të cilën ka theksuar se për paditësin, për të njëjtin borxh për të cilin 

paditësi pretendon se është ngarkuar pa bazë juridike kanë inicuar padi për vërtetimin e 

shkaktimit të dëmit nga paditësi dhe atë padia me numër identifikues nr. CMS-P/DGL-158 e 

datës 25.07.2022 dhe nr. CMS-P/DGL-157 e datës 25.07.2022 numra të smil 2022:158364 dhe 

2022:158368, të cilës gjykatës ia ka dorëzuar si prova në procedurë të caktimit të masës së 

sigurisë, ku gjykata pas analizimit të këtyre padive, erdhi në përfundim se palët ndërgjyqëse 

janë të njëjta dhe se bëhet fjalë për të njëjtat pretendime, pra në paditë e inicuara pranë 

Gjykatës Themelore në Gjilan – Degë në Viti, kërkohet të vërtetohet dëmi i shkaktuar, ndërsa 

në padinë objekt shqyrtimi në këtë lëndë kërkohet pasurimi pa bazë, për shkak të ngarkimit me 

borxhë paditësin nga e paditura. Gjykata vlerëson se fillimisht pa u zgjedhur çështja paraprake 

e vërtetimit se a është shkaktuar apo jo dëmi, rrjedhimisht nuk mund të zgjidhet çështja e 

vërtetimit të ekzistimit të pasurimit pabazë juridike, andaj gjykata me qëllim të sigurisë juridike 

për të dy palët ndërgjyqëse, vendosi si në dispozitiv të këtij aktvendimi. 
 

Gjykata, këtë vendim, e ka bazuar në nenin 13 dhe 278 parag. 1 pika a) të  Ligjit për 

Procedurën Kontestimore, ngase ka vlerësuar se  nuk ka tagër për të zgjidhur vetë çështjen 

paraprake, andaj ka vendosur që procedura të vazhdojë pasi të zgjidhet çështja paraprake nga 

paditësit. 

 

Nga të cekurat më lartë u vendos sikurse në dispozitiv të këtij aktvendimi. 

GJYKATA THEMELORE NË GJILAN 

Departamenti i Përgjithshëm 

 C.nr. 937/2019, me datë 12.10.2022 

Gjyqt                                                                                                      

 

                                                                                                                     Gjyqtarja, 

                                                                                                              Kaltrinë Haliti 

                    

 

 

UDHËZIM JURIDIK: Kundër këtij aktvendimi lejohet ankesa në afat prej 15 ditësh, nga dita 

e marjes së aktvendimit, Gjykatës së Apelit në Prishtinë, e përmes kesaj gjykate. 

